
suya le visage de son voyle, auquel 'image de sa face demeura
imprimée : lequel linge est encores aujourd’huy sainclement gardé
a Sainct Pierrc & Rome, que je y ay despuis veu, et cest ce quils
appellent Il volto santo. Continuant tousjours le mesme chemin,
se trouve la porte judiciaire, par ot nostre Seigneur sortit, qu'es-
toit ancienncment la porte de la ville, qu'est ores dedans, parce
qu'ils ont comme dict est, eslargy la ville, et retranché la lon-
gueur : elle estoit appellée judiciaire, d’autant que par icelle pas-
soyent tous ceux qui estoyent jugez, fust & mort ou & autre peine
corporelle. Il s’y voit encores de belles colonnes et arcades, qui
remarquent U'ancien portail, qu'est environ le my-chemin des-
puis la maison de Pilate, ot Jesus-Christ chargea sa croix, jus-
ques au Mont de Calvaire. Toute la distance de la dicte maison
au supplice, peut estre de trois a quatre cens pas. Plus se visite
la maison Sainct Pierre, de la quelle YAnge se deslivra, ensemble
la maison de son amy Mare, ou il fut trouvé aprés qu'il fut sorty,
et celle de Zehedée pere de sainet Jean 'Evangeliste, en memoire
duquel les chevaliers de sainct Jean de Jerusalem , qui sont &
Malthe, instituerent premierement leur ordre de chevalerie et
firent au lien de sa maison edifier un tres beau et somptueux
Temple et edifice, eomme Von peut juger par les colonnes et
ruynes d’iceluy. De 13 Pon va & la maison d’Anne, beau pere de
Cayphe, otl nostre Seigneur fut premierement amené lié, et in-
terrogué de sa doclrine, et ou il receut le soufflet, lors qu'il dict,
Si autem bene, quid me cedis. Cest tout ce qui se voit dans Ia
ville.

« Sortant par la porte du Mont de Sion, I'on va sur ledict Mont,
ou il se voit en premier lieu le Cenacle o Jesus-Christ institua
la Sainte Cene avec ses Apostres , ou il leur lava les pieds, qui
n'est an lieu ou fut mangé PAgneau paseal, mais derriere la
maison ou fut preparé ledict Agneau ; de la on va en la maison ,
ot les Apostres receurent le St-Esprit, et commencerent & parler
diverses langues, puis on entre ld oit Jesus Christ s’apparut a
eux en disant : Pax vobis , ego sum. La auprez est encores l'en-
droict, ol le sort tomba sur Mathias , lequel fut recu au nombre
des Apostres. Il souloit estre enfermé dans PEglise , maintenant



